ՅԱՅՏԱՐԱՐՈՒԹԻՒՆ

Հայաստանի Հանրապետութեան կրթութեան եւ գիտութեան նախարարութիւնը 2019 թուականի Օգոստոսի 5-11-ը Հայաստանի մէջ կը կազմակերպէ Համահայկական hայագիտական 9-րդ ողոմպիականը (օլիմպիատան):

Ողոմպիականի (օլիմպիատայի) նպատակն է նպաստել Սփիւռքի հայագիտական ոլորտներու մէջ գիտելիքի տարածումին, ստեղծել առողջ մրցակցային պայմաններ երեխաներու ստեղծագործական դրսեւորումին, առաւել շնորհալի երեխաներու յայտնաբերման, պայմաններ ստեղծել սփիւռքի տարբեր հատուածներու, Հայաստանի եւ Արցախի երեխաներու փոխճանաչման եւ ինքնաճանաչման համար եւ խթանել անոնց միջեւ ուղղակի շփումները:

Ողոմպիականին (Օլիմպիատային) կրնան մասնակցիլ հայկական ու հայկական ծրագիրով /բաղադրիչով/ կրթութիւն իրականացնող հաստատութիւններու 14-18 տարեկան սաներ, որոնք անհրաժեշտ իմացութիւն ունին առաջարկուող նիւթերու վերաբերեալ: Ողոմպիականը (Օլիմպիատան) պիտի կատարուի՝ հայոց լեզուի, գրականութեան, պատմութեան եւ մշակոյթի պատմութեան առարկաներու իմացութեան շրջանակներուն։
Ողոմպիականի (Օլիմպիատայի) աշխատանքային լեզուն հայերէնն է: Սակայն հայոց պատմութեան եւ մշակոյթի գրաւոր հարցարան, նախընտրելի լեզուով, կրնայ տրամադրուիլ մասնակիցի համար:
Ողոմպիականի (Օլիմպիատայի) ընթացքի մասին բոլոր մանրամասնութիւները ներկայացուած են արեւելահայերէն եւ արեւմտահայերէն տարբերակներով կցուած համապատասխան կանոնակարգի մէջ:


Համահայկական hայագիտական 9-րդ ողոմպիականի (օլիմպիատայի) մասնակիցներու համար լրացուցիչ կը նախատեսուին աւանդական դարձած նախասիրական ասմունքի, հայկական երգի, պարի մրցոյթներ: Այս մրցոյթներու յաղթողները պիտի ստանան ՀՀ ԿԳՆ շնորհակալագիրեր:


Պատուիրակներու համար նախատեսուած են նաեւ տարաբնոյթ մշակութային, ուսուցողական եւ ժամանցային միջոցառումներ:

Ողոմպիականի (Օլիմպիատային) մասնակցելու համար անհրաժեշտ է մինչեւ 2019թ. Յունիսի 2-ը ներառեալ ՀՀ կրթութեան եւ գիտութեան նախարարութեան սփիւռքի հետ կապերու բաժինի էլ-նամակով /էլեկտրոնային հասցէով/ փոխանցել լրացուցած մասնակցութեան յայտի նախնական տարբերակը: Մասնակցութեան վերջնական յայտը՝ պատուիրակութեան ճշտուած կազմի եւ թուաքանակի վերաբերեալ, անհրաժեշտ է ներկայացնել մինչեւ 2019թ. Յունիսի 30-ը ներառեալ:

Մասնակցութեան յայտերը պէտք է լրացնեն պատուիրակութիւններու /խումբերու/ ղեկավարները:

Խիստ ցանկալի է ողոմպիականի (օլիմպիատայի) մասնակիցներու միացեալ պատուիրակութիւն /խումբ/ ձեւաւորել, ըստ երկիրի կամ տարածաշրջանի` առաւել բանիմաց թեկնածուներու ընտրութեան նպաստելու համար: Բացի պատուիրակութեան /խումբի/ ղեկավարէն, 5 երեխայէն աւելի կազմուած պատուիրակութիւնը պէտք է ունենայ մասնակիցներու թուակազմի համեմատ ուղեկցող/ներ/՝ իւրաքանչիւր 10 պատանիի համար 1 ուղեկցող (5-10 հոգի՝ 1 ղեկավար, 1 ուղեկցող, 10-20 հոգի՝ 1 ղեկավար, 2 ուղեկցող): Յայտերը ստանալէն եւ մասնակիցներու թիւը ամփոփելէն ետք ՀՀ կրթութեան եւ գիտութեան նախարարութեան իրաւունք վերապահուած է, անհրաժեշտութեան պարագային, բանակցային հիմքի վրայ, իւրաքանչիւր դիմած պատուիրակութեան համար լրացուցիչ սահմանել հնարաւոր թուակազմը՝ նախապէս ներկայացուած քանակը նուազեցնելով կամ բարձրացնելով:
Կ’ակնկալուի հայկական համայնքներու, ազգային-հասարակական հաստատութիւններու եւ կազմակերպութիւններու, թեմական եւ կրթական խորհուրդներու յատուկ ուշադրութիւնն ու աջակցութիւնը: Ուրախ կ’ըլլանք բոլոր հայկական կրթօճախներէն պատուիրակներ ընդունելու համար:
Հայաստանի մասնակիցներու ընտրութիւնը կ’իրականացնէ ՀՀ կրթութեան եւ գիտութեան նախարարութիւնը: Մասնակցութեան վերաբերեալ որոշումը պիտի կայացուի հարցազրոյցի արդիւնքի հիման վրայ, որ տեղի պիտի ունենայ 2019թ. Մայիսի 24-31-ը ինկած ժամանակահատուածին՝ համապատասխան առարկայական օլիմպիատաների հանրապետական փուլին մասնակցած, սակայն որեւէ մրցանակային տեղ չզբաղեցուցած բոլոր աշակերտներուն հետ: Հարցազրոյցի մասին թեկնածուները պիտի տեղեկացուին մինչեւ 2019թ. Մայիսի 24-ը:

Արցախի պատուիրակութիւնը կը ձեւաւորուի ԱՀ կրթութեան, գիտութեան եւ սպորտի նախարարութեան կողմէ եւ կը ներկայացուի ՀՀ կրթութեան եւ գիտութեան նախարարութիւն մինչեւ 2019թ. Մայիսի 31-ը: 


Ողոմպիականի (Օլիմպիատայի) ընթացքին մասնակիցներու,  ղեկավարներու եւ ուղեկցողներու  կեցութեան, սնունդի եւ շրջագայութեան ծախսերը կը ստանձնէ Հայաստանի Հանրապետութիւնը: Ճանապարհածախսը կը հոգան մասնակիցները կամ համապատասխան կազմակերպութիւնները, կրթօճախները, բարերարները:


Սոյն յայտարարութիւնը կ’ուղեկցուի հետեւեալ փաստաթուղթերով.

1. Ողոմպիականի (Օլիմպիատայի) կատարման հայեցակարգ՝ արեւելահայերէն եւ արեւմտահայերէն (Filename: Kanonakarg, Kanonakarg 2),

2. Հայ գրականութեան մրցոյթի համար ուղեցոյց՝ արեւելահայերէն եւ արեւմտահայերէն (Filename: Armenian Literature, Armenian Literature 2),

3. Հայոց պատմութեան եւ մշակոյթի հարցաշար (Filename: Armenian History and Art),

4. Մասնակցութեան յայտաձեւ (Filename: Masnakcutyan hayt),

5. Օլիմպիատայի օրակարգի ուրուագիծ (Program_draft)

6. Հայոց պատմութեան եւ մշակոյթի բանաւոր մրցոյթի ընթացքին օգտագործուելիք պատկերներ (Filename: Gallery_Art, Gallery_History):

Նշուած փաստաթուղթերը կարելի է գտնել նաեւ Հայաստանի Հանրապետութեան կրթութեան եւ գիտութեան նախարարութեան պաշտօնական  www.edu.am կայքէջի՝ «Սփիւռք» ենթաբաժինի մէջ։
Յաւելեալ  հարցերով կարելի է դիմել Հայաստանի Հանրապետութեան կրթութեան եւ գիտութեան նախարարութիւն.

հեռ.
+374 10 58-13-91

ֆ‎աքս.  +374 10 52-73-43

Էլ.փոստ.
tamara.zalinyan@edu.am

Facebook: «Սփյուռքի բաժին ՀՀ կրթգիտնախ»
